
ПРЕСС-РЕЛИЗ
	14 декабрь  2007 йил
	Қўшимча ахборот учун мурожаат қилинг:

	
	Лазиза Рахимова, Жамоатчилик билан алоқалар бўйича ёрдамчи 
Тел.: (998-71) 150 02 02, ички. 3258
Факс: (998 71) 281-45-48

Электрон почта: laziza.rakhimova@publicfinance.uz
www.publicfinance.uz



ФИСКАЛ СИЁСАТНИ МУКАММАЛЛАШТИРИШ БЎЙИЧА ЎЗБЕКИСТОН БИЗНЕС ФОРУМИ МУТАХАССИСЛАР КЕНГАШИ МАЖЛИСИ
Давлат харидлари: муаммолар ва такомиллаштириш йўллари

2007 йил 13 декабр куни “Гранд Орзу” меҳмонхонасининг анжуманлар залида Фискал сиёсатни мукаммалаштириш бўйича Бизнес-Форум мутахассислар кенгашининг  “Давлат харидлари: муаммолар ва мукаммаллаштириш йўллари” мавзусида мажлиси бўлиб ўтди.

Иқтисодий тадқиқотлар маркази, БМТ Ривожланиш Дастурининг Ўзбекистонда “Давлат молияси ислоҳоти” Лойиҳаси ва “Ўзбекистон Бизнес Форуми” Лойиҳаси Ўзбекистон Республикаси Савдо-саноат палатаси билан биргаликда Бизнес-форум ташкилотчилари бўлишди.
Давлат харидлари ёки давлат эҳтиёжлари учун товарлар, ишлар ва хизматлар хариди давлат муассасалари томонидан ўз вазифаларини бажариш жараёнининг ажралмас қисмидир. Турли мамлакатлардаги давлат харид ҳажми ялпи ички маҳсулотнинг 5 фоиздан 20 фоизгача бўлиб, давлат бюджетининг ярмигача бўлган қисмини  ташкил қилиши мумкин. Бундай миқёслар нафақат давлатни ҳар қандай мамлакат иқтисодиётида товарлар, ишлар ва хизматларнинг энг катта истеъмолчисига, балки ўз ҳаракатлари иқтисодиётнинг ривожланишига таъсир қилиши мумкин бўлган иқтисодий муносабатлар субъектига айлантиради.  
Ўзбекистонда давлат харидлари тизими 15 йил давомида шаклланиб, мазкур муддат давомида доим ўзгариб келган. Авваламбор, унга давлат буюртмаларини жойлаштириш учун конкурс савдоларини ўтказиш талаблари киритилиб, тендер ва харидларни ўтказиш тартибининг асоси яратилган. Шу билан бирга мазкур тизим янада ривожлантириш ва такомиллаштиришни талаб қилади.
Бизнес-форум Ўзбекистонда давлат бошқаруви органлари, давлат корхоналари ва ташкилотлар, хусусий сектор ҳозирги давлат хариди тизимида дуч келаётган муаммолар ва камчиликларини аниқлаш ҳамда уларни ҳал этиш ва умуман тизимни такомиллаштиришнинг муҳокамаси мақсадида ўтқазилди.

Бизнес-форум ишида Ўзбекистон вазирликлари ва агентликлари, давлат харидига алоқадор давлат ташкилотлари ва корхоналари, мустақил мутахассислар, хусусий компания ва корхоналар ҳамда халқаро ташкилотлар вакиллари қатнашишди.
Давра суҳбати давомида шуниси қайд этилдики, асосий муаммо давлат томонидан товарлар, иш ва хизматларнинг хариди учун харажатларни оптималлаштиришдир. Бу ўз навбатида институциявий база, жумладан қонунчилик ва бюджет тизимини ривожланишидага камчиликлар ҳамда харидларни ташкил этиш механизмларини баркамол эмаслиги, ва харид механизмларининг етарли даражада самарали ва тежамкор эмаслиги ҳамда харид жараёнларининг очиқ-ойдин эмаслиги сабаблидир.

Бўлиб ўтган муҳокама барча иштирокчилар мавжуд муаммоларнинг ечимидан манфаатдор эканлигини кўрсатди. Бундан ташқари хусусий секторнинг давлат хариди тизимида янада кенгроқ иштироки, жумладан давлат эҳтиёжлари учун сотиб олинаётган товарлар, иш ва хизматлар сифатини ва рақобатбардошлиги оширишдаги энг асосий омил сифатидаги аҳамияти қайд этилди. Муҳокама учун таклиф қилинган Ўзбекистонда давлат хариди тизимини янада ривожлантириш ва ислоҳ этишнинг келажакдаги йўналишлари ҳар томонлама ва холисона баҳоланди.

Муҳокамалар натижалари қимматли материал бўлиб, Ўзбекистон Республикасида давлат хариди тизимининг ислоҳотига оид асосланган ва юқори савиядаги таклифларни тайёрлаш учун қўлланилиши мумкин.  

Мажлисга оид материаллар ва қўшимча ахборотни қуйидаги вебсайтда олиш мумкин: www.publicfinance.uz.

